
	ՀԻՄՆԱՎՈՐՈՒՄ-ՏԵՂԵԿԱՆՔ

<<Անտառային և այլ բուսածածկ տարածքներում հրդեհային անվտանգության բարելավմանն ուղղված հանրապետական նպատակային ծրագիրը և համալիր միջոցառումների ցանկը հաստատելու մասին>> ՀՀ կառավարության որոշման նախագծի

	1.
	Անհրաժեշտությունը

	
	1.1 «Անտառային և այլ բուսածածկ տարածքների հրդեհների կառավարման բարելավմանն ուղղված համալիր միջոցառումների ցանկի» ընդունումը պայմանավորված է «Հրդեհային անվտանգության մասին» ՀՀ օրենքի 24-րդ հոդվածի «բ», ինչպես նաև ՀՀ անտառային օրենսգրքի 6-րդ հոդվածի «ե» և «ը»  կետերով: 

1.2 Անտառային և խոտածածկ տարածքների հրդեհների արձանագրված պատճառները մարդածին են: Անտառային հրդեհների դեպքերի ճնշող մեծամասնության պատճառ է հանդիսանում դաշտերում խոզանների և չոր բուսականության այրումը, որի արդյունքում չհսկվող կրակը տարածվում է դեպի մոտակա անտառը: Գյուղատնտեսական հողերում հրդեհների հետևանքով կրակի տարածման վտանգը, այդ թվում դեպի մոտակա անտառ, զգալիորեն աճում է կլիմայի չորայնության և կլիմայի փոփոխության պայմաններում:

	2.
	Առաջարկվող կարգավորման բնույթը

	
	 2.1 Եվրոպական Միության 1259/1999 կանոնակարգով խոզանների այրումը դաշտերում Եվրամիության անդամ պետությունների տարածքներում արգելված է, բացառությամբ՝ լիազորված մարմինների թույլատվությամբ բուսատեսակների ֆիտոսանիտարական վիճակի պահպանման նկատառումներով: 

Օրինակ՝ Գերմանիայում, որպես ԵՄ անդամ պետությունում, խոզանների ու թափոնների ոչնչացման նպատակով կրակի օգտագործումն անտառներում խստիվ արգելվում է:  Այդուհանդերձ,  հաշվի առնելով գյուղատնտեսության և անասնաբուծության բնագավառներում հրկիզման բազմադարյան փորձը, տեղական մակարդակներում հատուկ թույլտվությամբ և հատուկ սահմանված պայմաններով դաշտերում,  խաղողի այգիներում և պտղատու այգիներում հնձած խոտի մնացորդների ու թափոնների այրումը թույլատրվում է:  Այդ գործընթացների նկատմամբ խստագույն հսկողության սահմանումն ու իրավական դրույթների պահպանումը դրական արդյունքներ է տալիս, սակայն հարկ է նշել, որ այդ մեթոդը կիրառվում է միայն սահմանափակ տարածքներում: 

Ինչպես Գերմանիայում,  այնպես Հունաստանում,  Իսպանիայում և Պորտուգալիայում գյուղատնտեսական նշանակության հողերի ու արոտավայրերի հրկիզումն արգելված է: 

Ի տարբերություն գյուղատնտեսության ոլորտի, որտեղ գործում են ԵՄ համար համընդհանուր գյուղատնտեսական քաղաքականությունն ու կանոնակարգերը, անտառատնտեսության ոլորտում իրավիճակը այլ է: Թափոնների այրումն անտառներում և անտառային տնտեսություններում ԵՄ անդամ պետություններում կարգավորվում է այլ կերպ` խստագույն արգելքից մինչև հատուկ պայմաններով թույլատրվող հրկիզումները*:
* Տեղեկատվության հավաքագրումը և ուսումնասիրությունները իրականացվել են ՀՀ արտակարգ իրավիճակների նախարարի 2012թ. փետրվարի 14-ի N 15-Ա հրամանով ստեղծված աշխատանքային խմբի գործունեության շրջանակներում
2.2 Ներկայացված որոշման նախագծով նախատեսվում է ձեռնարկել միջոցներ ուղղված՝  

- ՀՀ անտառներում և այլ բուսածածկ տարածքներում հրդեհային անվտանգության կանոնների հստակեցմանն ու զարգացմանը, ինչպես նաև այդ կանոնների արդյունավետ կիրառման և կիրարկման ապահովման համար իրավական և ինստիտուցիոնալ համակարգի ստեղծմանը,  

- մի շարք ենթաօրենսդրական ակտերում անտառների պետական մոնիթորինգի համակարգում անտառային հրդեհների մոնիթորինգի իրականացման հարցերի հստակեցման և անտառային հրդեհների մոնիթորինգի իրականացման համար անհրաժեշտ տեղեկատվության նոր չափորոշիչների սահմանման նպատակով փոփոխությունների և լրացումների կատարմանը, 

- անտառային հրդեհների վաղ ազդարարման, արագ արձագանքման, դրանց դեմ պայքարի արդյունավետության բարձրացման նպատակով ինստիտուցիոնալ դերերի ու պատասխանատվությունների հստակեցնմանը, 

- անտառային տնտեսությունների, բնության հատուկ պահպանվող տարածքների և հրշեջ փրկարարական ջոկատների՝ անտառային և այլ բուսածածկ տարածքների հրդեհների կանխարգելման, մոնիթորինգի և արագ արձաքանքման գիտելիքների ու կարողությունների հզորացմանը, 

- կլիմայի փոփոխվող պայմաններում անտառային և այլ բուսածածկ տարածքների հրդեհների ռիսկերի մասին հանրային իրազեկման բարձրացմանը, 

- անտառային և այլ բուսածածկ տարածքների հրդեհների կառավարման ազգային քաղաքականության և դրա իրագործման ռազմավարության մշակմանը և հաստատմանը: 

	3.
	Նախագծի մշակման գործընթացում ներգրավված ինստիտուտները և անձինք

	
	3.1 Որոշման նախագիծը մշակվել է ՀՀ արտակարգ իրավիճակների նախարարի 2012թ. փետրվարի 14-ի N 15-Ա հրամանով ստեղծված աշխատանքային խմբի կողմից, որի կազմում ընդգրկվել են հետևյալ հաստատությունների ներկայացուցիչները. 

- ՀՀ ԱԻՆ Փրկարար ծառայություն, Պետական հրդեհային և տեխնիկական անվտան-գության տեսչություն և Հիդրոօդերևութաբանության և մոնիթորինգի պետական ծառայություն, 

- ՀՀ գյուղատնտեսության նախարարության «Հայանտառ» ՊՈԱԿ, 

- ՀՀ բնապահպանության նախարարության Կենսառեսուրսների կառավարման գործակալություն և Բնապահպանական պետական տեսչություն, 

- ՀՀ տարածքային կառավարման նախարարություն,  

- ՀՀ պաշտպանության նախարարության Զինված ուժերի թիկունքի վարչության հակահրդեհային տեսչություն, 

- ՀՀ էներգետիկայի և բնական պաշարների նախարարություն, 

- ՀՀ առողջապահության նախարարություն,

 ՀՀ կրթության և գիտության նախարարություն և Հայաստանի պետական ագրարային համալսարան, 

- ՄԱԿ-ի Զարգացման ծրագրի հայաստանյան գրասենյակ (UNDP Country Office Armenia), 

- ԵԱՀԿ երևանյան գրասենյակ (OSCE Office in Yerevan):   

Աշխատանքային խմբի ստեղծման նպատակն է անտառային և խոտածածկ տարածքների հրդեհների կառավարման, օրենսդրական, ուսումնական և հանրային իրազեկմանն առնչվող խնդիրների հանգամանալից քննարկումը, ինչպես նաև համատեղ միջոցառումների ցանկի մշակումը: 

Աշխատանքային խմբի ստեծման և միջոցառումների ցանկի մշակման դրդապատճառ է հանդիսացել վերջին տարիների ընթացքում անտառային և այլ բուսածածկ տարածքների հրդեհների թվի և դրանց հետևանքների ահագնացող աճը: 

	4.
	Ակնկալվող արդյունքը

	
	Որոշման նախագծի ընդունման և իրականացման արդյունքում սպասվում է անտառային և այլ բուսածածկ տարածքների հրդեհների ռիսկերի (դեպքերի քանակի և դրանց հետևանքների) և անտառային էկոհամակարգերում կլիմայի փոփոխության հետևանքների նվազեցում, ինչպես նաև անտառային և այլ բուսածածկ տարածքների հրդեհների կառավարման զգալի բարելավում: 

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	ՀՀ կառավարության որոշման նախագծի ընդունման առնչությամբ անհրաժեշտություն կառաջանա՝

1. ընդունել՝

1) ՀՀ ան​տառ​նե​րում և այլ բու​սա​ծածկ տա​րածք​նե​րում հրդե​հային ան​վտան​գու​թյան նոր կա​նոն​նե​րը հաս​տա​տե​լու մա​սին և ՀՀ կա​ռա​վա​րու​թյան 1998 թվա​կա​նի սեպ​տեմ​բե​րի 19-ի թիվ 589 ո​րո​շումն ու​ժը կորց​րած ճա​նա​չե​լու մա​սին ՀՀ կա​ռա​վա​րու​թյան ո​րոշ​ում.

2) ՀՀ տա​րած​քում հա​սա​րա​կա​կան, կա​մա​վո​րա​կան փր​կա​րա​րա​կան շարժ​ման ձևա​վոր​ման հայե​ցա​կար​գը հաս​տա​տե​լու մա​սին ՀՀ կա​ռա​վա​րու​թյան ո​րոշ​ում.

3) Ան​տա​ռային և այլ բու​սա​ծածկ տա​րածք​նե​րի հր​դեհ​նե​րի կա​ռա​վար​ման ազ​գային քա​ղա​քա​կա​նու​թյան և դրա իրա​գործ​ման ռազ​մա​վա​րությունը հաստատելու մասին ՀՀ կա​ռա​վա​րու​թյան ո​րոշ​ում.

4) Ան​տա​ռային հր​դեհ​նե​րի վտան​գի վաղ ազ​դա​րար​ման, հր​դեհ​նե​րին ա​րագ ար​ձա​գանք​ման և հր​դեհ​նե​րի պայ​քա​րի կազ​մա​կերպ​ման գոր​ծո​ղու​թյուն​նե​րի օ​րի​նա​կե​լի ծրագի​րը հաստատելու մասին ՀՀ կա​ռա​վա​րու​թյան ո​րոշ​ում.

2. Կատարել փոփոխություններ և լրացումներ՝

1) ՀՀ կա​ռա​վա​րու​թյան 2007 թվականի հունվարի 25-ի «Ան​տառ​նե​րի պե​տա​կան մո​նի​թո​րին​գի ի​րա​կա​նաց​ման կար​գը հաս​տա​տե​լու մա​սին» №198-Ն ո​րոշ​ման մեջ.

2) ՀՀ գյու​ղատն​տե​սու​թյան նա​խա​րա​րի 2007 թվականի նոյեմբերի 11-ի Ան​տառ​նե​րի պե​տա​կան մո​նի​թո​րին​գի իրա​կա​նաց​ման հա​մար անհրա​ժեշտ տե​ղե​կատվության հա​վա​քագր​ման ձևե​րը հաս​տա​տե​լու մա​սին թիվ 234-Ն հրա​մա​նում.

3) ՀՀ  գյու​ղատն​տե​սու​թյան նա​խա​րա​րի 2005 թվականի օգոստոսի 10-ի թիվ 130-Ն հրա​մա​նով հաս​տատ​ված Ան​տա​ռային տն​տե​սու​թյան կա​ռա​վար​ման պլան​նե​րի հրա​հան​գում.

4) ՀՀ բնա​պահ​պա​նու​թյան նա​խա​րա​րի 2008 թվականի հոկտեմբերի 27-ի թիվ 364-Ա հրա​մա​նով հաս​տատ​ված Բնու​թյան հա​տուկ պահ​պան​վող տա​րածք​նե​րի կա​ռա​վար​ման պլան​նե​րի կազմ​ման մե​թո​դա​կան ցու​ցում​նե​րում.

3. Ուժը կորցրած ճանաչել ՀՀ կա​ռա​վա​րու​թյան 1998 թվա​կա​նի սեպ​տեմ​բե​րի 19-ի «ՀՀ ան​տառ​նե​րում հր​դե​հային ան​վտան​գու​թյան կա​նոն​նե​րը հաս​տա​տե​լու մա​սին» թիվ 589 ո​րոշ​ումը:

	
	Միջազգային պայմանագրերով ստանձնած պարտավորությունների հետ համա-պատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

ՆԱԽԱՐԱՐ                                                          Ա. ԵՐԻՑՅԱՆ

